
草上品 

麥門冬 

原文 

味甘，平。主心腹結氣，傷中、傷飽，胃絡脈絕，羸瘦

短氣。久服，輕身、不老、不飢。生川谷及堤阪。 

 

註釋 

吳普》曰︰一名馬韭，一名舋冬，一名忍冬，一名忍陵，一名不死藥，一名

仆壘，一名隨脂（《太平御覽》引云︰一名羊韭，秦，一名馬韭，一名禹韭，韭；

越，一名羊齊，一名麥韭，一名禹韭，一名舋韭，一名禹余糧），神農、岐伯︰

甘，平；黃帝、桐君、雷公︰甘，無毒；李氏︰甘，小溫；扁鵲︰無毒。生山谷

肥地。葉如韭，肥澤叢生。采無時，實青黃。  

《名醫》曰︰秦，名羊韭；齊，名麥韭；楚，名馬韭；越，名羊蓍，一名禹

葭，一名禹余糧，葉如韭，冬夏長生，生函谷肥土、石間久廢處。二月、三月、

八月、十月采，陰乾。  

案︰《說文》云︰ ， 冬草。《中山經》云︰青要之山，是多仆累，據《吳

普》說，即麥門冬也。忍、 ，壘、累，音同，陶弘景云︰實如青珠，根似 麥，

故謂麥門冬。 

 

 


